
CRONICA DO | ENCONTRO SOLAR

Por Maria Xosé Castro e Ramsés Pérez*

0 pasado mes de maio, Adega en colaboracién con diversas entidades organizou o primeiro encontro solar galego, unha iniciativa que
hai tempo se vén desenvolvendo noutras partes do Estado e de Europa.

Obradoiro de fornos solares

0O sol é o principal responsabel da vida no
planeta, regula o ciclo da auga e contrible &
sUia depuracidn, orixina os ventos polas dife-
rencias de presion, produce a fotosintese... é
dicir, é a orixe de case todas as fontes de
enerxia: hidratlica, edlica, biomasa, carbon,
etc. Durante un ano o sol envia & terra catro
mil veces a enerxia que consumimaos, porén,
0 seu uso ainda esta moi pouco extendido.
Chegou a hora de enchufarse ao sol.

O | Encontro Solar pretende ser un espa-
z0 de participacion que divulgue entre dife-
rentes ambitos da cidadania a aplicacion da
enerxia solar na vida cotia e fomente o seu
uso. Na mostra, ao longo de todo o dia, rea-
lizaronse diversas actividades que pretenden
crear unha nova cultura enerxética que inci-
da na reducidn e na eficiencia do consumo.
Unha mudanza de comportamentos precisa,
encamifiada a mitigar o cambio climético.

Nesta primeira edicion, ADEGA en cola-
boracion con diversas entidades (INEGA,
Concellaria de Medio Ambiente de Santiago
de Compostela, Enxefieiros sen Fronteiras,
Alvarella e o Parlamento de Galiza) preten-
deu divulgar as bondades do sol como ener-
xia limpa, gratuita e inesgotabel que leva xa
enchufada uns cinco mil milléns de anos.

0 pasado 3 de xufio tivo lugar na Praza
da Quintana de Compostela o | Encontro
Solar. A pesares de que as nubes tiveron pro-
tagonismo nas primeiras horas do dia, isto
non impediu que o sol se decidira finalmen-

te a aparecer e se puidera celebrar unha xor-
nada festiva na que a protagonista indiscu-
tibel foi a estrela nai.

A divulgacion das aplicacions da enerxia
solar en diferentes ambitos cotins enmar-
case no programa Fogares Verdes, que pre-
tende crear unha nova cultura enerxética
que inflia na reducion e na eficiencia do
consumo. Facer unha aposta polo sol como
outra fonte de enerxia renovabel mais, que
contribla a diversificar as enerxias emprega-
das, é un dos seus obxectivos.

As actividades desenvolvéronse ao longo
de todo o dia. Apenas unhas horas despois
do amencer, achegaronse alumnos dos CEIPs
Raman Cabanillas e da Colexiata do Sar e do
IES do Sar para participar en diferentes acti-
vidades segundo as diferentes idades, fabri-
cacion de fornos solares a partir de caixas de
cartén, pintar soles con cores de dedos
nunha faixa de tea ou ben realizar un rotei-
ro solar pola zona vella de Compostela no
que se mostraron as implicacions da enerxia
solar na cidade e no noso contorno como
principal responsabel da vida no planeta.

Durante toda a xornada, especialmente
ao mediodia -cando o sol andaba méis alto-
, cocifibuse en fornos e cocifias solares dife-
rentes e saborosos pratos: mazés asadas,
guiso de tenreira ecoloxica, verduras varia-
das, cacao... Asi mesmo houbo unha exposi-
cion permanente de aparellos solares tales
como cargadores de PDAs, mobiles, calcula-
doras solares, lanternas, brinquedos, quenta-
dor de auga, tendal con roupa, etc.

Xa pola tarde, Martifio Nercellas, técnico
do Parlamento de Galiza, guiou unha visita
polo edificio oficial na que se mostraron as
experiencia en aproveitamentos enerxéticos
con placas fotovoltaicas e paneles termoso-
lares. Poidemos cofiecer de preto as obras
para 0 aproveitamento xeotérmico que se
estan a desenvolver.

Como remate da xornada, mentres o sol-
por se achegaba na cidade de pedra, tivo
lugar na Galeria Sargadelos unha animada
charla-debate na que interviron Nicolas Véaz-
quez, técnico da Area de enerxias renovébeis
do INEGA; Elvira Cienfuegos, concelleira de
Medio Ambiente de Compostela; Martifio
Nercellas, técnico do Parlamento de Galiza e
Loli Rodriguez de Alvarella.

A intencion é que este encontro se repi-
ta ano tras ano, mesmo que sexa dun xeito
itinerante por diferentes cidades de Galiza.

O astro solar danos luz, danos calor,
danos a vida.

* Maria Xosé Castro e Ramsés Pérez son educa-
dores ambientais de ADEGA

Cocifias e fornos solares

